
СИHMӦС моз видзны
СОЦИАЛИСТИЧЕСКОЙ СОБСТВЕННОСТЬ
Великой советской народ 

нуӧдӧ отечественной война 
аслас медлёк врагкод—(фа­
шистской вapвapъяскӧд ас­
лас ш уд, свобода да честь 
восна, Страна пырис смер­
тельной схвaткaӧ подлӧй 
да вероломной вpaгкӧд, 
кодi, тaнкъясӧн да авиация- 
ӧн пинъясӧдзыс вооружит- 
чӧмӧн, кӧсйӧ поработитны 
миянлысь народ, мырддьы- 
ны миянлысь нянь да 
нефть, восстановитны ка­
питализм. Ассьыс ковар­
ной цельяс олӧмӧ пбртны 
зiльӧмӧн, фашистской вар­
варъяс оз сувтны неку- 
тшӧм вероломство водзын.

Но подлой враглы нинӧм 
оз отсав. Сiйӧ паныдасис 
великой нapодкӧд да сы- 
лон героической вооружен­
ной вынъяскӧд—славной
Красной Apмиякӧд да Воен­
но-Морской Флоткод, кодъ­
яс сeтӧны сокрушительной 
отпор фашистской захват- 
чикъяслы. Миян боецъяс 
да командиръяс асланыс 
моpбсӧн доpйӧны родина, 
советской мулысь быд вер­
шок. Героической Красной 
Армия разгромитю нин не­
мецко-фашистской войска- 
лысь медбур дивизияяссӧ, 
найб аддзисны аслыныс гу 
советской му вылын. Тадзи 
лоӧ и став фашистской 
своpaкӧд.

Отечественной войнаып 
тыл да фронт тоpйӧдны 
позьтӧмӧсь. Крепыд тыл— 
фpонтлӧн опора. Тыл—сiйӧ 
миян заводъяс, да фабри­
каяс, электростанцияяс да 
кбрттуйяс, колхозъяс да 
совхозъяс, каръяс да сиктъ­
яс, кӧнi уна миллион йӧз 
бeззaвeтнӧя уджaлӧны ко­
варной хищной враг вы­
лын победа шeдӧдӧм мог­
ысь.

Сталин ёрт аслас исто­
рической выступлениеын 
чукӧстiс став нapодӧс ён- 
мӧдны Красной Армиялысь 
тыл, иодчинитны миянлысь 
став удж фронтлон инте- 
ресъяслы.

Враг тӧдӧ миян тыллысь 
вынсӧ. Та вӧснa сiйӧ пук- 
то ассьыс став вынъяссӧ, 
медым нарушитны, рас- 
троитны, дезорганизуйтны  
сiйӧс. Фашистской хищ- 
никъяс кӧсйӧны сюйсьыпы 
миян заводъясб, предпри- 
ятиeясӧ, колхозъясӧ, сов- 
хозъясӧ, медым дезоргани­
зуйтны налысь удж, оpбдJ 
ны Красной Apмыяӧс снаб- 
жaйтӧм. Фашистской лазут- 
чикъяс коpсьӧны ичӧтик 
щельяс, медым сюйсьыны 
миянӧ да вредитны дивер- 
сияясӧн да шпионaжӧн.

Та восна кыдзи фронт 
вылын, сiдзи и тылын миян 
олӧмлӧн да тыiuлӧн зaконӧн 
являйтчӧ бдительность, 
бдительность и нӧштa бт- 
чыд бдительность. Быд со­
ветской патриот должен 
кыдзи ассьыс синсб видз- 

ны предприятиеяс, заводъ­
яс, колхозъяс, социалисти- 
ческой собственность. Пбрт- 
ны быд предприятие да 
колхоз обороналбн кре- 
постьӧ, кодъяс неприступ- 
нӧйӧсь враглы.

Колхозной крестьянство 
ӧнi идpaлӧ турун, колхоз­
никъяс уджалбны видзьяс 
вылын. Регыд заводитчас 
озыр колхозной урожай ид- 
paлӧм. Видзны кӧдзaяс, не 
сетны вошны ни ӧти пуд 
турунльт, ни ӧти шеп иянь- 
лы—миян священной обя­
занность. Колхозной кӧ- 
дзаяс видзӧм вылӧ колӧ 
сувтбдны медбур йӧзӧс. 
Налы отсӧг вылӧ должен- 
ӧсь локны активистъяс, 
медводз комсомолецъяс да 
пионеръяс.

Военной кaдӧ оз вермы 
лоны некутшом расхлябан­
ность, беспечность. Иӧзкӧд, 
кодъяс пeткӧдлӧны социа- 
листчeскӧй собственность 
видзӧм дiнӧ беспечность, 
коло поступайтны став во­
енной стpогостьӧu. Миян 
предприятиеясын, колхоз­
ной муяс вылын да скот­
ной дворъясын не должен- 
ӦСЬ ИIӦЙTHЫ лишнӧй йӧз.

Быд предприятиеын, быд 
колхозын долженбсь лоны 
противопожарной охрана 
кузя группаяс.

Социалистической соб- 
ственнось видзӧмкӧд тшбтш 
оз ков вунӧдны военной 
да государтсвеннбй тайна 
йылысь. Враг интересуйт- 
чӧ быдторйбн. Ёолтун — 
враглы бур находка. Разоб- 
лачайтны болтунъясӧс, 
йӧзӧс, кодъяс оз вермыны 
кутны кывсӧ пиньяс саяс. 
Враг не должен тӧдмaвны 
ни ӧти кыв советской морт- 
сянь. Сдержанность, бди­
тельность, организован­
ность да военной дисци­
плина— со мый колӧ ӧнi ми­
янлы, кор советской народ 
нуӧдӧ великой отечествен­
ной война. Насторожен­
ность да бдительность колӧ 
быдлаын,—и удж  вылын, 
и гортын, и улича вылын.

Лунысь-лун ёнмбдны 
тыл, отсавны Красной 
Армиялы разгромитны ко­
варной врагос, обеспечи- 
вайтны сiйӧс став колана- 
ӧн. Таб чуксaлӧ миянӧс 
Сталин ёрт. Предосторож- 
ностьлысь став мераяс ко­
ло примитны сы могысь, 
медым видзны социалисти­
ческой собственность.

Миян рӧдиналы грозной 
чaсӧ миянлысь став вынъ­
яс доблестной Красной 
Армия да славной Военно- 
Морской Флот поддержи- 
тӧм вылӧ. Миян народлысь 
став вынъяс врагос раз­
громи том вылӧ.

Подчинитны став удж  
фронтлон интересъяслы, 
быд лун, быд час да быд­
лаын дорны враг вылын 
победа.

Сӧвeтeкԍй Союзса Герой М. П. 
Ж уков аслас боевой машина д о ­
рын.

Фото М. Редкинлон.

1.785 Ш А Й Т -  
ОБОРОНА фОHДӦ

Август 3 лунӧ Выльгорт 
райцентрса рабочойяс да 
служaщӧйяс пeтiсны массо­
вой воскресник вылӧ. Кой- 
тыбӧжсa лыа вылӧ орга­
низованной воисны 101 
морт. IӀaйӧ воисны катайт- 
ны берегысь кер. Уджлысь 
став объём вӧлi арталбма 
182 моpi вылӧ, a сiйӧс вӧ- 
чисны 101 моpт.

Удж мунiс дpужнбя, ор­
ганизованной, гaжa сepaм 
да сьылaнкывъяс улын. 8 
час рытын удж  помасис. 
Лунъя уджлы итогъяс вӧ- 
ЧӦM борын тыдовтчис, мый 
воскресник вылын зарабо- 
тайтбма 1.785 шайт.

Воскресник вылын уджа- 
льгсьяс тaйӧ суммасё став- 
нас шуисны внеситны обо­
рона фондӧ.

Лунъя удж  борын, с и ­
лён игогъясбн удовлетво- 
pитчӧм йӧз сёpӧн рытнас 
воисны гоpтӧ, медым мӧд 
лунӧ нӧштa ыджыд эиер- 
гияӧн уджавны асланыс 
постъяс вылын, дорны ко­
варной враг вылын победа.

А. К О Д А Н Е ь А .

Лосьодны страна обороналысь 
мощной фонд

Став советской народ 
нося откликнитчис оборона 
фонд лӧсьӧдӧм вылӧ. Уджа­
лысь йӧз внeситӧны оборо­
на фондӧ ассьыныс сбере- 
жениеяс, сдайтбны облига- 
цияяс, наличной деньга да 
мукӧд ценностьяс, отчие- 
ляйтӧны асланыс удждон- 
лысь юкӧн. Колхозникъяс 
сeтӧны оборона фондӧ тру­
доденьяс выло воысь про­
дуктаяс—нянь, нов, вый, 
яй да с. в.

Советской патриотъяс оз 
жалитны нинӧм враг вы­
лын победа котыртбм вы­
ло. Haлӧн ӧти стремление— 
лӧсьӧдны обороналысь 
мощной фонд, вӧчны удж а­
лысь йӧзлӧн сбережениеяс 
вылӧ содтӧд вооружение— 
танкъяс, самолётъяс, пуш ­
каяс, снарядъяс да пуле* 
мётъяс.

Госбaнклӧн Сыктывдiн 
райотделениеса работникъ­
яс peшитiсны война по- 
масьтодз быд тӧлысь ог- 
числяйтны ӧти лунся за­
работок. Митинг вылын 
банкса работникъяс А. Ф. 
Морозов, А. Н. Налимов да 
С. М. Соколова зaявитiсны, 
мый найб оборона фондб 
кутасны отчисляйтны внт- 
лунъя заработок.

П. Ю ШКОВ.

С овете  ной Инф ԍpмбюpԍсянь
Август 2 лун, рытъя юӧpтӧмысь

Август 2  лун ЧӦЖ МИЯН 
вомска нуӧдiсны прбтив- 
никкӧд бойяс Поpховeкӧй, 
Смоленской, Коростень- 
скӧй, Бeлоцepковeкӧй на­
правлениеясын да фронт­
лон эстонской участок вы­
лын.

Фронтлон мукӧд учас­
токъяс вылын вӧлiны мест­
ной тӧдчaнлунa бойяс.

Балтийской мореын миян 
корабльяс да авиация ата- 
куйтiсны 8 немецкой тран­
спорт, кодъяс мунiсны 5 
миноносец охрана улын. 
Предварительной даннойяс 
серти быpӧдӧмa прбтивник- 
лысь ӧти миноносец да ӧти 
транспорт да повредитбма 
кык миноносец да ӧти тран­
спорт. Противник вӧлi вы­
нужден бepгӧдчыны бор, 
ассьыс задача олӧмӧ порт- 
тог. Миян воштбмъяс эз
ВӦВHЫ.

Миян авиация наземной 
войeкaкӧд взаимодействие- 
ын вӧчaлiс ударъяс про­
тивниклон мотомехчастьяс, 
пехота да артиллерия ку­
зя.

Август 1 лун чӧжӧн ми­
ян авиация быpӧдiс 41 не­
мецкой самолёт. Миян 
воштӧмъяс—19 самолёт.

Июль 31 лун чӧжӧн не­
мецкой самолётъяс не- 
ыджыд группаяебн некы- 
мынысь зiльлiсны пись 
кӧдчыны Ленинград дiнӧ, 
но нaйӧс вӧлi вӧтлӧмa миян 
aвиaцияӧн да зенитной ар­
тиллерия биӧн.

* * *
Лейтенант Котелевский • 

лӧн взвод учaствуйтiс бе- 
лофиннъяс выло наступ-

лениеын. Ӧти контратака 
дырйи фашистской офи­
цер шыбыгiс Котелевский 
ёрт вылё граната. Лейте­
нант кутiс гpaнaтaсӧ ләб- 
зигас да бӧp шыбытiс бе- 
лофиннъяслы. Граната 
взpывӧн стройысь петкб- 
дӧмa прбтивниклысь ыджыд 
группа. Тайо бойын Коте­
левский ёртлон взвод бы- 
pӧдie стaвсӧ 100-ысь ун­
джык бeлофиннӧс.

Квайт фашистской само­
лёт „Хейнкель-111“ зiль- 
лiсны ләбзьыны Н. кар- 
лань. Kымӧpъяс сайын 
патрулируйтысь лейте- 
нантъяс Kузнeцовлӧн да 
Aнтипинлӧн советской ско­
ростной истребительяс ад­
дзисны, мый вражеской 
бшбардировщикъяссянь ма- 
тын находитчысь истре­
битель „Мессершмитт" вич- 
чысьтӧг атакуйтiс фашист­
ской бомбapдиpовщикъясӧс 
да уськӧдiс ӧти немецкой 
самолёт. Миян истреби­
тельяс пыр жӧ воисны от- 
сӧг выло германской лёт- 
чик-истребительлы да нбш- 
та уськӧдiсны куим „Хейн- 
кель -111". Кык фашист­
ской бомбардировщик дзеб- 
сисны кымӧpъяс пӧвсын, 
„Мессершмиттса" пилот 
лейтенант Эдуард Кром 
советской истребительяс 
KОЛЛЬӦДӦMӦII пуксис H-СKӦЙ 
авиочастьса аэродром вы­
ло да ассьыс самолётсб 
сдaйтiс Красной Армиялы. 
Кром зaявитiс, мый тайо 
лунъясӧ сiйӧ авиационной 
ч астьысь ан тифашистскбй 
высказываниеясысь вӧлi 
лыйлӧмa нёль лётчикӧс.

Август 3 лун» асъя mӧpтӧмысь

Август 3 лунлы паныда 
войын миян войска водзӧ 
нуӧдiсны бойяс пpӧтивник- 
лы паныд Смолeнскӧй, Ко- 
pостeньскӧй, Белоцерков- 
скӧй направлениеясын да 
фpонтлӧн Эстонской учас­
ток вылын.

Фpонтлӧн мукӧд учас­
токъяс вылын войска поло­
жениеын существенной 
вeжсьӧмъяс эз лоны.

Миян авиация, нaзeмнӧй 
войскaкӧд водзӧ взаимо- 
дeйствуйтӧмӧн, вӧчaлiс 
ударъяс пpӧтивниклӧн мо­
томехчастьяс, пехота да 
артиллерия кузя.

Северо-Западной направ­
лениеын мунысь бойясын 
красноармеецъяе Нечаев да 
Артемьев противотанковой 
орудиеысь жугӧдiсны куим 
вражеской танк да нёль 
бронемашина. Тайо лунъ- 
ясӧ Нечаев да Артемьев 
ёртъяс зaхвaтитiсны кык 
(фашистской противотанко­
вой орудие снapядъясӧн 
да наысь восьтiсны би 
бӧрыньтчысь противник 
кузя. * * *

Фашистской тылын пыр 
паськалысь партизанской 
движение кыпӧдӧ ыджыд 
беспокойство да тревога 
немецкой частьясса дапод- 
разделениеясса командиръ- 
яслысь. Та йылысь висьта- 
ЛӦHЫ, например, 2 12-од не­
мецкой пехотной полкысь 
мӧд баталъонса командир

майор Вольфлӧн приказъ­
яс, кодъяебс захватитома 
миян чaстьяeӧн. Ӧти при- 
казын висьтaвсьӧ: „Район­
ын дeйствуйтӧны русской 
партизанъяс. Предлагайта 
инструктируйтны часбвбй- 
ясӧс, сувтӧдны нaйӧс та 
бердо пуктӧм схема серти 
да караулъяс ёнмбдны пу- 
лемётъясбн". Некымын лун  
мысти майор Вольф прика­
зывайте примитны предо­
сторожность кузя содтӧд  
мераяс: „Предлагайта ко- 
мандиръяслы мӧдпӧв юбрт- 
ны став личной составлы 
сы йылысь, мый пeмдӧм 
бӧpын лагерь расположит- 
чaнiнысь йӧзӧс позьӧ лэдз­
ны сӧмын вооружитӧмӧн да 
7—Ю мортысь не ИЧӦT- 
джык группаясон", 260-ӧд 
немецкой пехотцбй полк­
ысь мод ротаса пленной 
салдат Иосиф Райнер вись- 
тaлiс: „Бой, кор мeнӧ вӧлi 
босьтӧмa пльнӧ, миян pо- 
тaлӧн вӧлi пepвойӧн. Но 
бойӧдз нин туй кузя лок- 
тiгӧн миянӧс лыйлiсны пар­
тизанъяс да виисны да pa- 
нитiсны миянлысь 20-ысь 
унджык сaлдaтӧс". 268-ӧд 
пехотной полкысь 5-ӧд ро­
таса пленной салдат Ганс 
Ритгель зaявитiс: „Миян-
ӧс тшӧкыдa лыйлlсны 
маршъяс дырйи, миян лои- 
ны гырысь воштбмъяс ви- 
бмъясбн да paнитӧмъясӧн. 
Ӧтчыд лыйлiгӧн колоннаын 
кыптiс паника, заводитчис 
асланым йоз кузя лыйсьӧм, 
код результатын вӧлi виб- 
ма уна немецкой салдатбс.



С о в е т с к о й  И н ф о р м б ю р о с я н ь
Август 3 лун, рытъя юӧpтӧмысь

Август 3 #ун чӧжӧн ми­
ян войска водзӧ нуӧдiсны 
бойяс пpӧтивниклы паныд 
Смоленскӧй,Коростеньскӧй, 
Бeлоцepковскӧй направле­
ниеясын да фронтлон Эс­
тонской участок вылын. 
Фронт вылын войскалон 
положениеын сущ ествен­
ной вeжсьӧмъяс эз лоны.

Миян авиация наземной 
войскaкӧд взаимодействие- 
ын водзӧ вӧчис ударъяс 
пpӧтивниклӧн мотомех­
частьяс, пехота да артил­
лерия кузя.
- Август 2 лун чӧжӧн 
воздушной бойясын миян 
авиация быpӧдiс против­
никлысь 34 самолёт. Миян 
воштӧмъяс 19 самолёт. 
Август 3 лунлы паныда 
войын Москва выло немец­
кой сaмолётъяслӧн усь- 
кӧдчылiгӧн жугӧдӧмa 2 не­
мецкой самолёт. Миян авиа­
ция воштӧмъяс эз имеит.

Балтийской мореын вой- 
тома немецкой подводной 
лодка.

Август 2 лунлы паныда 
войын Констанца порт вы­
ло миян сaмолётъяслӧн 
уськӧдчылiгӧн устaновитӧ- 
ма, мый бомбаяс вeськaлiс- 
ны плавайтысь докӧ, кӧнi 
находитчис пpӧтивниклӧн 
миноносец, да гаваньын су- 
лалысь суднояс вылӧ.

Гырысь советской танко­
вой частьяс да H-скӧй сое­
динениеса мотопeхотaлӧн 
кык полк, кодъяс дейст- 
вуйтӧны Житомирской на­
правлениеын, внезапной 
да стремительной бросок- 
ӧн кытшaлiсны флангсянь 
кык немецкой полк да вкли- 
нитчисны пpӧтивниклӧн 
paсположeниeӧ. Кор вра­

жеской чaстьясӧс тоpйӧд- 
лӧм да изолиpуйтӧм йы­
лысь командованиелысь 
приказ вӧлi выполнитӧмa, 
первой фашистской полк 
вылӧ вӧлi шыбытӧма танко­
вой рота да полк гӧгӧp пехо­
та. 6 час чӧжся бой борын 
противниклысь полк, ко ДОС 
вӧлi куимла дорсянь кы- 
тшaлӧмa миян чaстьясӧн, 
вӧлi paзгpомитӧмa. Taйӧ 
кад кeжлӧ воны вeвъялысь 
миян ударной группалӧн 
мӧд эшелон жугӧдiс мӧд 
вражеской полксӧ. Против­
ник войскалон колясъяс, 
уна оpудиeяс да боепри­
пасъяс эновтӧмӧк, наникаын 
пышйисны. Бойын тоpйӧн 
отличитчисны: танковой
группаса командир стар­
шой лейтенант Баранов, 
кодi аслас танкъясон про­
тивниклысь быpӧдiс тяже­
лой орудиеяслысь батарея, 
противотанковой орудиеяс­
лысь кык батарея да пу­
лемётной взвод; мощной 
танкса командир лейтенант 
Кириллов танк гусеница- 
ясӧн да орудийной биӧн 
пӧдтiс 10 миномётӧдз. Бой 
мунан поле вылӧ фашистъ- 
яс колисны 1.500-ысь ун­
джык виӧм да ранитом не­
мецкой сaлдaтъясӧс. Миян 
частьяс зaхвaтитiсны 120 
лёгкой пулемёт, 35 станко­
вой пулемёт, куим 150 мил­
лиметровой пушка, 18 ми- 
иомёт да 15 противотанко­
вой орудие. Плeнӧ сдтайчис- 
ны 340 немецкой салдат
да офицер.

* * *
Уна немецкой салдатъяс 

занимайтчӧны мародерство- 
ӧн, гpaбитӧны фронт вылын 
виӧмъясӧс да paнитӧмъяс-

ос, сы лыдын и ассьыныс 
салдатъяссо да офицеръяс- 
сӧ. Та йылысь опроверг- 
нитны позьтӧмa висьтало
24-ӧд немецкой полкысь 
коймӧд батальонса коман­
дир Рихард Дернбурглон 
аслас полкса командирлы 
рапорт. Сiйӧ рапортын, 
кодӧс пepeхвaтитӧмa миян 
подразделениеяс пӧвсысь 
ӧтиӧн, висьтaвсьӧ: „Стре­
лок Мейснер бой мунан 
поле вылын нӧрччис виӧм 
ефрейторлысь ручной часы, 
медым присвоитны аслыс. 
Стрелок Зиберг корсьысис 
виӧмъяс да paнитӧмъяс 
зепъясын да aддзӧм деньга 
да папиросъяс пpисвоитiс 
аслыс. Стрелок Вернер ке- 
pыштiсвиӧм офицер киысь 
чуньяссӧ, перйис кык зо­
лотой чунькытш, медым 
нaйӧс присвоитны аслыс". 
Водзӧ Рихард Дернбург ас­
лас рапортын гижӧ: „Мед­
ым ценной вeiцьяс, деньга 
да провиант эз пропадайт- 
ны, колi эськӧ официально 
разрешитны стрелокъяслы  
бой бӧpын весавны виӧмъ- 
яслысь сумкaяссӧ да зепъ- 
яссӧ. Став сюpӧм тоpсӧ 
должен лоны иepeдaйтӧмa 
ротаясса кӧмaндиpъяслы, 
кодъяс кутасны награж- 
дайтны бойын ёнджыка от- 
личитчысь сaлдaгъясӧс. 
Тайо медся разумной да 
справедливой выход, кодi 
кутас отсавны немецкой 
салдатлысь боевой дух  
кыпӧдӧмын". Татшбм пог­
он немецкой офицеръяс не 
сӧмын оз дугӧдны асланыс 
салдатъяслысь мародер­
ство, но пооiцpяйтӧны да 
котыpтӧны сiйӧс паськыд 
масштабын.

Август 5 лун, асъя юбpтӧм

Август 4 лун, асъя юӧpтӧмысь
Август 4 лунлы паныда 

вой чӧжӧн миян войска 
водзӧ нуӧдiсны противник- 
код бойяс Смоленской, 
Kоpостeньскӧй, Белоцер- 
ковскӧй направлениеясын 
да фронтлон Эстонской 
участок вылын.

Фронтлон мукӧд направ­
лениеясын да участокъяс 
вылын гырысь боевой 
действиеяс эз нуӧдсьыны.

Миян авиация наземной 
войскaкӧд взаимодействие- 
ын водзӧ вӧчис ударъяс 
пpӧтивниклӧн мотомех­
частьяс, пехота да артил­
лерия кузя.* * *

Сержант Дивидeнколӧн 
оpудийнӧй расчет, танкъ­
яслысь атака вeнӧмӧв, бы- 
pӧдiс вит фашистской танк. 
Первой снаряд, кодӧс лэ­
дзис наводчик t Кочетов, 
жугӧдiс головнӧй немец­
кой танк. Противник зiлис 
атакуйтны Кочетов ёрт­
лысь орудие ӧттшӧтш нёль 
тaнкӧн. Meткӧя лыйлӧмӧн 
орудийной расчет пооче- 
peднӧя жугӧдiс вpaжeскӧй 
машинаяс. Гырысь фашист­
ской тaeковӧй соедине­
ние витысь aтaкуйтiс ми­
янлысь укрепление фронт- 
лӧн Рытыв-Вой участок 
вылын. Кор противник из- 
мотайтчис безуспешной 
атакаяс вӧснa да pӧско- 
дуйтiс гоpючӧй, миян Н- 
скӧй соединениеса танко­
вой частьяс вуджисны 
контpaтaкaӧ. Заводитчис

к о л х о з н  и к

чорыд бой, кӧнi участвуй- 
тiсны кыкнанла дорсяньыс 
300 гӧгӧp танк да броне­
машина. Вpaжeскӧй танкъ­
яслысь первой колоннаяс 
да нёль фашистской бата­
рея быpӧдӧмӧн, миян тан- 
кистъяс уськӧдчисны враг* 
лӧн тылӧ. Водзын мунiс 
подполковник Синельни- 
ковлӧн тaнковӧй часть. Та­
йб частьса боецъяс быpӧ- 
дiсны 30 нeмeцкӧй танк, 
12 миномёт, тяжелой 
орудиеяслысь кык батарея 
да уна сё немецкой сал- 
дaтӧс. Зэв ыджыд поле вӧлi 
тыpӧмa вpaжeскӧй танкъяс- 
лӧн, бронемашинаяслон да 
гpузовӧй aвтомобильяслӧн 
обломокъясӧн. Стaвсӧ тaйӧ

бойын враг воштiс сёысь 
унджык танк да бронема­
шина, разной калибръяса 
45 орудие, 20 гӧгӧp ми­
номёт да сёысь уиджык 
гpузовӧй автомобиль. Виӧ- 
ма сюрсысь не этшаджык 
фашистской салдатбс да 
офицepӧс.

Разведка дырйи млaдшӧй 
лейтенант Доpоховлӧн под­
разделение аддзис кык фа­
шистской броневик да пе- 
хоталысь взвод противо­
танковой пушкaӧн. Грана- 
тaясӧн боецъяс жугӧдiсны 
кыкнан мaшинaсӧ да быpӧ- 
дiсны 26 салдатбс да офи- 
церос.

Август 4 лун, рытъя юӧpтӧмысь

Август 4 лун ЧӦЖӦH му- 
нiсны чорыд бойяс Холм- 
скӧй. Смоленской да Бело- 
цepковскӧй направлеыиеяс- 
ын.

Миян авиация август 4 
лун чaжӧн наземной вой- 
скакӧд взаимодействиеын 
дeйствуйтiс пpӧтивниклӧн 
мотомехчастьяс, пехота да 
артиллерия кузя.

Август 3 лун чӧжӧн ми­
ян авиация быpӧдiс пpӧ- 
тивниклӧн аэродромъяс вы­
лын 20 немецкой самолёт. 
Миян воштӧмъяс 6 само­
лёт.

Август 4 лунлы паныда 
войын „Москва вылӧ налёт 
дырйи уськӧдӧмa 2 немец­
кой самолёт. Миян авиа­
ция воштӧмъяс эз имеит.

Август 4  лунлы паныда войын Москва выло 
немецкой самолётъяслон налёт

Август 4 лунлы паныда 
войын немецкой самолётъ- 
яслӧн некымын группа зi- 
лисны уськӧдчывны Моск­
ва вылӧ. Ёна вылытi кapӧ 
пырисны ӧткa самолётъяс, 
мукӧдъяссӧ войся истре-

битeльясӧн да миян зенит­
ной батареяяс биӧн вӧлi 
paзӧдӧмa.

Олан керкаясын кыптӧм 
некымын нӧжар вӧлi регыд 
кусӧдӧмa. Военной объ­
ектъяс эз пострадайтны.

Август 5 лунлы паныда 
вой чӧжӧн миян войска 
нуӧдiсны пpӧтивниккӧд 
бойяс Смоленской, Корос- 
тeньскӧй да Белоцерков- 
скӧй направлениеясын.

Миян авиация водзӧ вӧ- 
чис ударъяс прӧтивниклӧн 
мотомехчастьяс да пехота 
кузя да бомбардируйте 
сылысь авиация аэро­
дромъяс вылын.X- X- X-

Подполковник Макерти- 
чeвлӧн часть paзгpомитiс 
фашистской полк. Бойын 
быpӧдӧмa 300 немецкой сал- 
дaтӧс да офицepӧe, нёль 
автомашина, радиостанция 
да нёль орудие. Захвати- 
тӧмa 15 верховой вӧв да 
вель уна мукӧд трофейяс. 

* * *
Старшой лейтенант Ши-

pокийлӧн батарея меткой
биӧн вeнiс фашистской
танковой колонналысь на
ступление. Бӧpыньтчысь
враг колис туй вылын си-
зим жугӧдӧм танк да кык
штабной легковой машина. 

* * *
Ш. ю вомӧн H-скӧй стрел­

ковой частьлысь вуджӧм 
пpикpывaйтӧмӧн младшой 
политрук Карлов командо­
вание улын броневикъяс 
пeткӧдiсны стройысь 10 не­
мецкой автомашина пехо- 
тaӧн, быpӧдiсны 4 пуле­
мётной расчет да гоpючӧй 
тыра цистерна.

К: X- * ,
ӧти лунӧн чорыд бойын 

лейтенант Сaфоновлӧн танк 
быpӧдiс 4 вражеской тан­
кетка, 6 миномёт, ӧти про­
тивотанковой пушка да 100
сайо фашистской салдатбс. * * *

Младшой лейтенант Вой- 
товлӧн да лейтенант Руда- 
ковлӧн тяжелой орудиеяс- 
са расчетъяс поддерживай- 
тiсны немецкой танкъяслы 
паныд миян пехот алысь 
бой. Удобной огневой по­
зицияяс зaймитӧмӧн да бу­
ра мaскиpуйтчӧмӧн артил- 
леристъяс тайо бойын бы- 
pӧдiсны 10 вражеской танк.* х- *

Наводчик Фиц аслас ору- 
диеысь меткой биӧн ӧти бо­
йын быpӧдiс враглысь И 
пулемёт.

* * *
Немецкой танковой ко­

лонна мунiс В. пунктлань. 
Глущенко ёртлон батарея, 
ассьыс противотанковой 
орудиеяс туй дорын мас- 
киpуйтӧмӧн, лэдзис враже­
ской танкъяс 50 метр ыл- 
нaӧ да лыйлiс нaйӧс весь- 
кыда. Враглысь шӧйӧвошӧм 
используйтӧмӧн, отважной 
артиллеристъяс быpӧдiсны 
8 фашистской танк.

* * *
Капитан Барченколон 

авиаэскадрилья оpӧдiс за­
градительной билысь за­
веса да aтaкуйтiс фашист­
ской мотоколонна, кодi 
мунiс П. карлань. 30 го- 
гор вражеской машина вӧ- 
лi жугӧдӧмa, мукӧдъяссӧ 
paзӧдӧмa. Атака дырйи 
миян самолётъяс вылӧ усь- 
KӦДЧИСHЫ вражеской истре­
бительяс. Советской само­
лётъяс пырисны бойӧ фа­
шистской истребительяс- 
кӧд да уськӧдiсны нёль 
вражеской самолёт. Эскад­
рилья вошӧмъястӧг бор 
воис аслас аэродром вылӧ.

Отвaжнӧя дeйствуйтӧны  
М. ёрт команда улын пар­
тизанской отрядса боецъяс 
фашистской войска тылын 
фронтлон Северо-Западной 
участок вылын. Бӧpъя ве- 
жон чӧжӧн отряд вӧчис 
некымын смел налёт—не­
мецкой пeхотaлӧн колонна 
вылб, мотомехчасть вылб 
да мотоколонна вылӧ. Враг- 
код бойясын партизанъяс 
быpӧдiсни 4 танк, 4 авто­
мобиль, 12 мотоцикл да 
сотiсны 14 автомашина 
боeпpипaсъясӧн. Фашистъ- 
яс воштiсны 100 сaлдaтӧдз 
виӧмӧн.

Партизанской отряд „За 
родину" уськӧдчис У. ю 
вомӧн пос охрана выло. 
Кор немецкой салдатъяс 
лыйсисны партизанской 
отpядкӧд, партизанъяс 
К. JI. да В Р. пемыдын 
кывтiсны пур вылын пос- 
лӧн быкъяс доро да пук- 
тiсны минаяс. Mинaяслӧн 
взрывысь пос ёна повреди- 
тӧмa.

* :£ Чs
Румынской нaсeлeниeлӧн 

уналыда слӧйяс оз кӧсйы- 
ны воюйтны гитлеровской 
Германиялон интересъяс 
восна. Сигиошоара да Тыр- 
гужиу каръясын арестуй- 
тӧмa 40 олысьӧс асыввыв 
фронт вылын ранит чӧм 
немецкой да румынской 
сaлдaтъясӧс содержание 
вылӧ примитны ӧткaжнт- 
чӧмысь. Рымникул-Вылча 
карын позоpнӧя провалит- 
чис paнитчӧм фашистской 
салдатъяслы польза выло 
сбор. Taйӧ лунъясӧ буха­
рестской радио пepeдaйтiс 
студентъяслы татшбм 
„предупреждение": „Сы
восна, мый уна студентъ- 
яс оз кӧсйыны вӧчны об­
щественной удж ъяс, ва- 
йӧдсьӧ став студентъяслы  
тӧдвылӧ, мый занятиеяс 
заводитчиг кежло сту- 
дентъяс, кодъяс оз имеит­
ны общественной удж ъ яс  
вӧчӧм йцлысь справкаяс, 
занятиеяс выло лэдзеьыны  
оз кутны".

¥ * *
Вылын производствен­

ной достижeниeясӧн совет­
ской странаса уджалысь 
йӧз отсалӧны Красной Ар­
миялы сокрушайтны нена­
вистной вpaгӧс. Удж про- 
изводительностьлысь аддз- 
ывтӧм рекордъяс пeткӧд- 
лӧны Молотов нима хаба­
ровской заводса рабочойяс. 
Стахановец Шванев ёрт 
вaйӧдiс выработка норма 
дiнӧ 7 0 0 -8 0 0  пpӧчeнтӧдз, 
а ӧти лунӧ сeтiс 1.200 про­
чент. Заводса' токарь Ива­
щенко выpaбaтывaйтӧ сме­
наын 5 — 8 норма. Грознен­
ской механической мастер- 
скӧйсa стахановец Секре- 
тарюк ёрт фронт выло 
мунӧм Ганычев ёртлон ста­
нок дiнӧ сувтӧмӧн первой 
лунеянь жӧ зaводитiс вы- 
рабатывайтны 6 — 7 нор- 
маон сменаын. Асланыс 
ӧти выходной лунӧ ураль­
ской вагонной участокса 
рабочойяс уджaлiсны стра- 
нaлӧн оборона фондӧ. Тайо 
лунас мастер Морозов ёрт­
лон бригада лэдзис годо­
вой осмотрысь пассажир­
ской вагон, задание 1.400 
прочент вылӧ тыpтӧмӧн.



ИНОСТРАННОЙ НОРРЕСПОНДЕНТЪЯСЛбН ПРЕСС-КОНФЕРЕНЦИЯ ВЫЛЫН
Иностpaннӧй корреспон- 

дeнтъяслӧн очередной 
пресс-конференция вылын, 
кодi вӧлi июль 31 лунӧ, 
Советской Информбюроса 
начальникос вежысь С. А. 
Лозовский ёрт зaявитiс:

— Tӧpыт лоиыы кык со­
бытие, кодъяс являйтчӧны 
Гитлерлы минусӧн да сво­
бодолюбивой народъяслы 
плюсӧн: Москвао воис г-н 
Гарри Гопкинс—Соединен­
ной Ш татъясса президент- 
лӧн личной представитель. 
Лондонын тaйӧ жӧ лунӧ 
кыpымaлӧмa Советской да 
Польской правительство- 

яс костын дипломатиче­
ской отношениеяс восста- 
новитӧм йылысь соглаше­
ние.

Тайо событиеясыс имеи- 
тӧны сiйӧ общӧйсӧ, мый 
нaйӧ отpaжaйтӧны гитле­
ровской Германиялы па­
ныд демократической стра- 
наяслысь единой фронт 
пaськӧдӧм да ёнмӧдӧм.

Г-н Гопкинс ачыс объяс­
н и т е, мыйла сiйӧ локтiс 
Москвао, и ӧдвaкӧ мыйкӧ 
колӧ содтыны та дiнӧ. Г-н 
Гопкинслӧн локтӧм нӧштa 
ётчыд дeмонстpиpуйтӧ 
Соединенной Штaтъяслысь 
решимость отсавны став 
народъяслы, кодъяс тыш- 
кaсьӧны асланыс независи­
мость восна нацистской 
варварстволы паныд.

Соглашение, кодӧс кыры- 
мaлӧмa Лондонын Совет­
ской да Польской прави- 
тельствояс костын, свиде- 
тeльствуйтӧ сы йылысь, 
мый братской славянской 
народъяс пыр ёнджыка и 
ёнджыка ӧтувтчӧны гитле- 
ризмлы паныд тышын, код- 
лӧн знамя вылас гижӧмa 
славянство быpӧдӧм йы­
лысь лозунг.

Полыналысь положение 
да -насилиелысь, садист­
ской издевательствояслысь 
да Польской реепубликаса 
нaсeлeниeӧс планомерной 
истpeбляйтӧмлысь сiйӧ .ре- 
жимсӧ, кодi нуӧдсьӧ немец­
кой оккупационной власть- 
ясӧн, подpобнӧя оmшштӧм-

*
Иностранной корреспон- 

дeнтъяслӧн очередной 
пресс-конференция вылын, 
кодi вӧлi август 2 лунӧ, 
Советской Информбюроса 
начальникос вежысь С. А. 
Лозовский ёрт зaявитiс:

Талун войнас тыpӧ стӧч 
квайт вежон гитлеровской 
Гepмaнияӧн Советской Со­
юз выло виччысьтӧг усь- 
кӧдчӧм кадсянь. Тайо вич- 
чысьтӧг уськӧдчӧмыс под- 
готовляйтсис дыр, упоpнӧя 
да систематической. Совет­
ской Союзса границаяс вы­
лын немецъяс концентры- 
pуйтiсны гырысь вынъяс— 
японской газета „Асахи“ 
кывъяс сертн 248 дивйзия- 
одз, румынской да фин­
ской дивизияяс включайто- 
мӧн да венгерской да сло­
вацкой частьяс лыддьытӧг.

Медся ичӧтик детальяс- 
одз вӧлi paзpaботaйтӧмa 
план молниеносной война- 
лысь, кодi должен вӧлi 
кык-куим вeжонӧн жу- 
гӧдны Советской Союзӧс 
да сетны Гитлерлы позян­
лун асыввылын победонос­
ной кампание борын шы- 
бытны ассьыс вынъяс 
Англиялы паныд, сэсся  
США-лы паныд.

Пepвойсӧ немецъяс юӧpт- 
jiісhы, мый ставыс мунӧ 

он, Лозовский ёрт шуис, 
мый польской народлон 
судьба оз вермы лоны без- 
paзличнӧйӧн Советской Со­
юзса народъяслы, сы вос­
на мый братстволон йи- 
тӧдъяс пыр йитлiсны Рос­
сияса да Полыпаса народъ- 
ЯСӦС, кодъяс сё ВОЯСӦH ӦT- 
вылысь тышкасисны цар­
ской самодержавие улысь 
aсьнысӧ мeздӧм вӧснa.

Советской Союз да Поль­
ша имeитӧны ӧти и сiйӧ жӧ 
врагос—гитлеровской Гер- 
манияӧс. Taйӧ определяй- 
тӧ общӧй мог pочьяслысь, 
укpaинeцъяслысь, бeло- 
pуссъяслысь, чeхъяслысь, 
сepбъяслысь да полякъяс- 
лысь да вообще миpсa 
став свободолюбивой на­
родъяс л ысь.

Kыpымaлӧм соглашение, 
кодi пpeдусмaтpивaйтӧ ди­
пломатической отношение­
яс восстaновитӧм, СССР 
территория вылын поль­
ской армия создaйтӧм да 
с. в., являйтчӧ медводз 
варварской гитлеризмлы 
паныд тыш помӧдз нуӧдӧм 
вылӧ СССР-са да Польша- 
са народъяслысь воля вы- 
paзитӧмӧн. Тайо соглаше- 
ниенас Советской Союз 
откpытӧя зaявитiс став 
мир водзын, мый сiйӧ сво­
бодной, независимой Поль­
ша создайтом восна .д а  
мый сiйӧ ӧpужиeӧн киын 
кутас тышкасьны аслас сво­
бода восна да Польша сво­
бода восна, сы восна, ме­
дым Польша аддзис ассьыс 
независимость да поль­
ской народ мездысис фа­
шистской правительяс- 
лӧн кровавой режимысь.

Абу некутшом сомнение 
сыын, мый став свободолю­
бивой народъяс да тоpйӧн 
нин Полыпаса став насе­
ление, а сiдзжӧ став мир- 
ын олысь полякъяс, энту- 
зиaзмӧн кутасны чолӧмaв- 
ны зaключитӧм соглашение, 
кыдзи Польшaлӧн нацио­
нальной освобождениелы да 
государственной независи- 
мостьлы залог.
* *
„план серти“. Июнь 26 лу- 
нӧ фашистской радио юӧp- 
тiс, мЫй „советской войска- 
ос ставнас жугӧдӧмa да 
нaйӧ абу способенось 
водзо сопpотивляйтчӧм вы­
ло". Июйь 30 лунӧ немецъяс 
юӧpтiсны став мирлы сы 
йылысь, мый „став совет­
ской авиация быpӧдӧмa". 
Июль 7 ллшӧ немецъяс 
юӧpтiсны, " мый „СССР 
исчepпaйтiс ассьыс став 
резервъяс". Июль 13 лунӧ 
фанфараяс шы улын вӧлi 
юӧpтӧмa „став peшaющӧй 
местаясын советской фронт 
пpоpвитӧм йылысь" да сы 
йылысь, мый „Ленинград, 
Москва да Киев вылӧ туй 
восътӧмa*.

Кажитчис эськӧ, ставыс 
мунiс вывтi бура. Но вот 
мeдбӧpъя вeжонъясӧ немец­
кой газетаяс, немецкой ра­
дио, немецкой командова­
ние, а на борея Римын, 
Хельсинкиын да мукӧдлa- 
ын налон став агентъяс 
зaводитiсны доказывайтны, 
мый асыввыв фронт вылын 
тыш сiйӧ мыйкӧ дзик мӧд, 
рытыввыв фронт вылын 
тыш дорысь. Киев бось- 
тӧм йылысь, Ленинградӧ 
пыром йылысь, Москвао 
мaтыстчӧм йылысь став 
юӧpтӧмъяс немецъяс ась­

ныс вынуждeнӧсь вӧлi 
опровергнитны сiйӧ либо 
мӧд формаын.

Сы могысь, медым гӧ- 
гӧpвоны, кутшӧмa пӧpъя- 
сьӧ германской пропаганда, 
колӧ вeськӧдны внимание 
германской источникъяс- 
лӧн тaтшӧм противоречи­
вой заявлениеяс вылӧ.

1. Июнь 30 лун „Лун 
либо кык сайын ми сёр- 
нитiм pусскӧйяслӧн от­
ступление йылысь, ӧнi рус- 
скӧйяс вуджисны беспо­
рядочной бeгствоӧ" (гер­
манской радио).

Июль 26 лун. Русской  
верховной командование 
самой зaводитчӧмсяньыс 
вочавидзис германской 
наступление вылӧ контра- 
тaкaясӧн да контрнаступ- 
лeниeӧн" („Франкфуртер 
цейтунг").

2. Июнь 30 лун. Совет­
ской авиация воштiс бойын 
ассьыс ПӦШTИ став мощсӧ. 
Позьӧ предполагайтны, мый 
германской операцияяс во­
дзо оз ло затруднит ома 
советской авиациялон дей- 
ствиeясӧн" (римской ра­
дио, Берлин вылӧ ысты- 
сьӧмӧн).

Июль 25 лун. .Русской  
бомбаяс торкисны немецъ- 
яслы вӧчны ӧткымын опе­
рацияяс" (германской ра­
дио).

3. Июль 17 лун. „Рус­
ской верховной командова­
ние шыбытiс бойӧ ассьыс 
мeдбӧpъя резервъяс" (гер­
манской инфоpмбюpолӧн 
юӧpтӧм).

Июль 24 лун. „Pусскӧй 
верховной командование 
имeитӧ зэв гырысь ре­
зервъяс да русской сал- 
дaтъяслӧн гырысь массаяс 
вермасны нӧштa лоны мо- 
билизуйтӧмaӧсь i да мӧдӧ- 
дӧмaӧсь германской вой- 
скалы паныд* („Нацио- 
наль цейтунг").

4» Июль 17 лун. „Аслас 
техника боксянь русской 
танкъяс улын качествоа-

Кыдзи лои тӧдea бура 
инфоpмиpуйтӧм кругъясысь, 
национал-социалистской ру­
ководительяс бӧpъя ка- 
дӧ вывтi ёна обеспокоен- 
ӧсь Германияын население- 
ӧс воспроизводитан проб- 
лeмaӧн.

Июль тӧлысь заводитчи- 
гӧн Гитлepлӧн специальной 
индӧд серти вӧлi лӧсьӧдӧ- 
ма „Народонаселение, нас­
ледственность да paсaлӧн 
чистота политика вопросъ­
яс кузя секретной цент­
ральной управление".

Сaлдaтскӧй мaссaяслӧн 
асланыс семействоясысь 
дыр кeжлӧ тоpъялӧм вaйӧ- 
дiс челядь чужӧм ёна чи- 
нӧмӧ. Германияын ӧнi—18 
миллион гӧгӧp вepӧссaйӧ 
мунӧм нывбаба, кодъяс 
пӧвсысь унджыкыс оз овны 
сeмeйнӧй олӧмӧн. Таво ко­
лб виччысьны 25—30 прб­
чент вылӧ pождaeмостьлысь 
чинӧм. Kaзявсьӧ смepт- 
ностьлӧн ёнa содӧм.

Таысь кындзи фpонтъяс 
вылын виӧмa ӧти миллион 
гӧгӧp моpтӧс, a paнeнӧй- 
яслӧн лыд ӧти миллионысь 
унджык.

Mӧдap боксянь, Eвpопa- 
сa разной стpaнaясын гы-

ӧсь" („Франкфуртер цей­
тунг").

Июль 27 лун. „Русской 
вооружение являйтчӧ ён­
джыка совpeмeннӧйӧн, став 
пpӧтивникъяслӧн вооруже­
ние дорысь, кодъяскӧд 
ӧнӧдз имeитiс дело гер­
манской армия" (герман­
ской радио).

Берлинсянь пepeдaйтӧм 
аслас радиообзорын Фрит- 
че июль 30 лунӧ зaявитiс, 
мый „Москва выло поход, 
кодi нуӧдсьӧ германской 
apмияӧн, нинӧм оз сет 
германской народлы сэт- 
чӧдз, кытчӧдз оз ло быpӧдӧ- 
ма прбтивниклысь ловъя 
военной вын".

Taйӧ лоӧ, мый молние­
носной война „эз пузьы".

Мыйын жӧ помкаыс? 
Помкаыс сыын, мый „не­
победимой" германской 
войскалы лои столккитчы- 
ны Красной Армиялон. оже­
сточенной сопротивление- 
код, ожесточенной да у с ­
пешной контратакаяскод.

Позьӧ вaйӧдны уна сюрс 
выдержкаяс виӧмъяслӧн 
письмӧясысь, плeннӧйяс- 
лӧн зaявлeниeясысь, ми­
ровой пeчaтьлӧн зaявлe- 
ниeясысь, кодъясын, мeд- 
бӧpын, правильно донъяв- 
сьӧ миян боeцъяслӧн не 
сӧмын мужество самоот­
верженность, инициатива, 
но и советской авиациялон, 
советской танковой часть- 
яслӧн да советской воен­
ной командование тактика- 
лӧн вылын качество.

Ӧнi ясно определнтчис, 
мый оти дело „молниенос­
ной болтовня", а мӧд дело 
„молниеносной война". Гер­
манской армия сибдiс 
асыввывса фронт вылын. 
Сiйӧ нуӧ гырысь воштӧмъ- 
яс йӧзӧн да материалъяс- 
ӧн,—воштӧмa 1,5 миллион­
ысь унджык моpтӧс.

Tышлӧн быд лун матыс- 
тӧ германской армияӧс по- 
paжeниeӧ, а гитлеровской 
Гepмaнияӧс кaтaстpофaӧ.

(ТАСС).

рысь германской гарни- 
зонъяслӧн нaходитчӧм не­
избежно вaйӧдӧ тaйӧ стра- 
наясын уна внебрачной че­
лядь лоӧмӧ. Heвaжӧн Гит- 
лepлӧн резиденцияын вӧлi 
чукӧpтӧмa тaйӧ вопросъяс 
кузя секретной совещание. 
Taнi оглaситiсны Гитлер- 
лысь приказ. Taйӧ приказ- 
ын Гиммлерлы поpучaйтсьӧ 
лӧсьӧдны округъяс да 
участокъяс кузя „чистӧй 
расалысь группаяс*, кодъ­
яс С 0 С T 0 И T Ӧ H Ы  здоровой 
германской мужчинаясысь, 
мeдсясӧ штуpмовӧй да ох­
ранной отрядъясса, мест­
ной гарнизонъясса шленъ- 
ясысь д а . став „чистокров­
ной* немецъясысь. Став 
страна пасьта лӧсьӧдсьӧны 
сiдз шусяна „бpaчнӧй 
пунктъяс". Определенной 
„брачной пунктъясӧ" ныв- 
бaбaясӧс пpикpeпитӧм дол­
жен лоны помaлӧмa 1941 
вося август 1 лун кeжлӧ. 
Кыдзи вepӧссaйӧ мунтӧм, 
сiдзи и вepӧссaйӧ мунӧм 
нывбaбaяслы, кодъяслӧн 
вepӧсъясыс aбуӧсь, быть 
явитчыны .бpaчнӧй пунктъ- 
ясӧ". Став нывбабаяс дол- 
жeнӧсь быд тӧлысь пpӧй- 
дитны медицинской осмотр.

■'V . 'i -. --".ч.-ч*.

H-скԍй истpeбитeльнӧй бaтa-
льԍнын о руж и е  сeтaлԍм. Первой  
раднс (шуйraнывсянь) бԍeц-кԍм-  
сԍмолeцъяс А. С. Фетисов, 8 .  П.  
Боpудкин да фельдшер С .  С. 
Филиппов.

Фото В. Зунинлӧн.

ЭТШАДЖЫК ЙӦЗӦH 
СЕТАМ УНДЖЫК 

ПРОДУКЦИЯ
Вeликӧй отечественной 

война кадо Нювчимса чу­
гунолитейной завод кутiс 
уджавны тӧдчымӧн бур­
джыка. Фронт вылӧ му­
нысь рабочойяс мeстaӧ ста* 
нокъяс доро сувтiсны на- 
лӧн батьяс, готыръяс, 
ёртъяс.

Пӧpысь paбочӧйяслысь 
мнение выpaзитӧмӧн, Н. 
Семячков ёрт висьтaлiç:

— Менам пи—Виталий— 
уджaлiс литeйщикӧн. Ӧнi 
сiйӧ мунiс фронт вылӧ paз- 
гpомитны фашистской paз- 
бойникъясӧс. Ме сувта ас- 
лам пи мeстaӧ производ­
ство вылӧ да нaдeйтчa, 
мый ме моз җӧ вӧчaсны и 
мукӧдъяс. Крепыд тыл 
обеспечитас враг вылын 
победа.

Семечков ёрт пример 
серти унaӧн зaводитiсны 
уджавны производство вы­
лын. Сталин ёpтлӧн при­
зыв аддзис пӧсь отклик 
paбочӧйяслӧн сьӧлӧмъяс- 
ын. Заводса paбочӧйяслӧн 
коллектив этшаждык fiӧз- 
ӧн зaводитiс лэдзны ун­
джык продукция.

Июль тӧлысся производ­
ственной план завод тыр- 
тiс первой декадаын 91,5 
пpӧчeнт вылӧ. Jlитeйнӧй 
цех тӧлысся план тыpтiс
100,2 пpӧчeнт вылӧ, меха­
нической цех 138,1% да 
лыжнӧй цех 103,5% вылӧ.

Paбочӧйяс пeткӧдлӧны 
вылын производительностя 
уджлысь образецъяс. Ли­
тейной цехеа работница 
Анна Карманова нормаяс 
тыртб 115 пpӧчeнт вылӧ, 
Павел Савельев—180 про­
чент вылӧ, Михаил Ша- 
манин — быд лун сeтӧ 
ноpмaӧн джынйӧн. Меха­
нической цехеа paбочӧйяс 
Иван Тимйн да Семен По­
пов быд лун сeтӧны 1,5—2 
ноpмaӧн.

Производство вылын та­
тшбм стахановецъясыс 
имeитчӧны дaсъясӧн, кодъ­
яс йиджтысьӧмaӧсь ӧти 
пэтpиотичeскӧй чувство- 
ӧн—лэдзны унджык про­
дукция да обеспечитны 
фронт став колaнaӧн.

М. АВВАКУМОВ.  
Н ю в ч и м са  ч у г у н о л и т е й ­
ной  за в о д ы с ь  д и р ек т о р .

К О Л Х О З Н И К  3

Мый йылысь совещайтчбны 
Гитлер ордын



Вӧчны быд колхоз обоpонaлӧн кpeпостьӧ
Колхозной бpигaдaлӧн удж

К расной Армиялы пӧдapкиӧн „1-е Мая“ сел ь хозар тел ьса  кол­
хозн ик ъяс (K aлaчeвскӧй район. С талинградской область) сдaй тӧ- 
ны планысь вывтi: 2 мӧс, 10 меж да 10 цен тн ер  ид кавалернстъ- 
яслӧн вӧвъяслы .

Снимок вылын: п а ст у х  Е. И. Садыкина, парторг Л. К. Ч ер- 
нокозов д а  ж ивотновод П. Г. Поляков бӧpй ӧнu  К расной А рм ия­
лы подарок вылӧ м ӧсъяс.

Фото А. М аклецовлон.

колхозникъяслбн
ОРГАНИЗОВАННОСТЬ ДА ДИСЦИПЛИНА

Сталин ёртлон призыв 
ПЫДӦДЗ йиджтысис быд 
уджалысь моpтлӧн сьӧлӧ- 
мӧ. Стaвсӧ фронтлы! Стaв- 
сӧ Красной Армиялы ко­
варной враг вылын победа 
выло. Со быд колхозник- 
лӧн желание, сылӧн думъ- 
яс.

Taйӧ мысльясӧн олӧны 
да уджалоны Сталин нима 
сельхозартельса колхоз­
никъяс да колхозницаяс.

Август 1 лун кежло кол­
хозын силосуйтома 149,5 
тонна кӧpым, мый состав- 
ляйтӧ 90 прочент план дi- 
нӧ. Коймод номера бригада 
силосуйтчан план тыpтiс 
150 прочент выло. Таысь 
кындзи колхоз зaготовитiс
12,5 тонна веточной кӧpым. 
Первой бригада веточной 
корым заготовитан план 
тыpтiс содтӧдӧн.

Турун идpaлӧм заводит­
чис июль 7 лунӧ. Август 
1 лун кeжлӧ ытшкӧма 400,7 
гектар, куртома 324 гектар 
да зоpӧдaлӧмa 2.346 цент­
нер вылын качествоа ту­
рун. Скӧтлы кӧpым лӧсьӧ- 
дӧм кузя Сталин нима кол­
хоз JПошкaын зaнимaйтӧ 
первой места. Колхозникъ­
яс видз вылын уджалоны 
организованнӧя да вылын 
npоизводитeльностьӧн. Видз 
вылӧ пeтӧны стaвӧн—по- 
рысьяс и подростокъяс да 
уджалоны быд лун 12— 14 
час.

IKpигaдaяс костын котыр- 
тӧмa социалистической 
оpдйыeьӧм, лӧсьӧдӧмa по­
казательяс лысь доска, кӧнi 
neткӧдлыссьӧны уджлӧн 
результатъяс. Сэсь жӧ по- 
зьӧ аддзыны турун идра- 
ЛӦM кузя пepeдовикъясӧс. 
Видз выло мунiгӧн да гор- 
то локтiгӧн доска доро чу- 
кӧpтчӧны колхозникъяслбн 
группаяс, сёpнитӧны лунъя 
удж  йылысь.

Организованность да дис­
циплина решайтӧны удж ­
лысь успех. Кольом во ко 
тaйӧ каднас уджaлiсны  
90—100 моpтӧдз, то таво 
быд лун уджалоны 125 
моpтӧдз да подростокъяс 
15—20 морт. Некутшом

помкaтӧг вӧчӧм прогул— 
шоч явление. Весиг живот­
новодческой бригадаса 
шленъяс да конюхъяс став 
прост кад используйтӧны 
кӧpым зaготовитӧм вылӧ.

Колхозникъяс да колхоз­
ницаяс TӦДӦHЫ, мый упор­
ной удж, быд центнер ту­
рун—эм чорыд удар враг 
кузя. Со мый вӧснa нaйӧ 
уджалоны самоотвержен- 
нӧя, ассьыныс став вынъ­
яс сeтӧмӧн.

Колхоз гордитчо аслас 
пepeдовикъясӧн. Е. П. Ва­
вилин—63 apӧсa колхозник, 
ытшкӧм да куpтӧм вылын 
лунъя нормаяс тыpтӧ 200 
прочент выло, быд лун вы- 
рабатывайто 2—3 трудо- 
дeньӧн; Ф. А. Вавилин, ко- 
дi июль тӧлысьын вырабо- 
тaйтiс 60 сaiiӧ трудодень, 
быд лун сето 1,5 норма;
А. Ф. Рочев колана Зо 
центнер пыдди быд лун 
чӧвтӧ 40 центнер. Taтшӧм 
стахановецъясыс Сталин 
нима колхозын лыддьыссьӧ- 
ны дасъясон.

Kолхозлӧн таво воӧ за­
мечательной урожай. Ко- 
миссияяслӧн предвари­
тельной арталомъяс серти 
зepновӧйяслӧн урожай лоӧ 
14—17 цeнтнepӧн гектар 
вылысь. Ӧнi урожай борея 
пуктӧмa бур дӧзьӧp. Ози­
мой культураяс кӧдзӧмa
4,5 гектар выло.

Сталин нима сельхозар­
тельса колхозникъяс ас­
сьыныс медбур ёpтъяссӧ 
Kpaснӧй Apмияӧ колльӧдi- 
гӧн сeтiсны кыв: тi мунӧй 
да paзгpомитӧй гитлеров­
ской головоpeзъяслысь 
шaйкaӧс фронт вылын, а 
ми тылын самоотвержен­
ной уджӧы сетам Красной 
Армиялы быдсикас отсӧг, 
обеспечитам миянлысь ар­
мия да флот став колaнaӧн, 
сетам унджык нянь, вый 
да мукӧд сельскохозяйст­
венной продуктаяс.

Ӧнi колхозникъяс ассьы­
ныс обязaтeльствояссӧ 
чeстьӧн пӧpтӧны олӧмӧ.

М. ИЛЬЧУКОВ.

Великой вождь Сталин 
ёртлон призыв миян стра­
наса уджалысь йӧзӧс вооду­
ш евите выль трудовой 
подвигъяс выло. Быд совет­
ской патриот тыpӧмa ӧти 
кӧсйӧмӧн—пӧщaдaтӧг гpӧ- 
митны вpaгӧс, немецко-фа­
шистской бaндитъясӧс. 
Колхозной видзьяс да му­
яс вылын, фабрикаясын, 
заводъясын, вӧpлэдзӧм да 
кылӧдчӧм вылын уджалысь 
йӧз пeткӧдлӧны самоотвер­
женной уджлысь образещь- 
яс.

Медым сетны страналы 
да Красной Армиялы у н ­
джык яй, вый, нянь да 
овощияс, менам бригадаса 
шленъяс уборка заводит- 
чан первой лунеянь жӧ 
уджӧ босьтчисны ыджыд 
энepгияӧн да организован-
HӦЯ.

Бpигaдaлӧн вӧлi зада­
ние—силосуйтны корым 41 
тонна, а ми силосуйтiм 62 
тонна да зarотовитiм ве­
точной корым 3,7 тонна.

Июль 31 лун кежло вӧлi 
ытшкӧмa 125 гектар, кур- 
тома 110 гектар да зоpӧдa- 
лӧмa 723 центнер турун  
Бригадаын удж мунӧ орд- 
йысьӧмӧн.

Бригадаса шленъяс
Мария, Анастасия да Пела­
гия Рочеваяс, Парасковья 
Попова, Мария Елькина, 
Евдокия Попова да Мария 
Савина ытшкӧм вылын 
лунъя нормаяс системати­
чески тыpтӧны 120—130 
прочент вылӧ, куртысьяс— 
70 apӧсa Анна Чеусова да 
Василиса Елькина лунъя 
нормаяс тыpтӧны 100—120 
прочент выло.

Замечательной образецъ- 
яс пeткӧдлӧны подростокъ­
яс. Геня Елькин (13 apӧс, 
вeлӧдчӧ 6 ӧд классын) ма 
шинaӧн быд лун куpтӧ 6 
гектар; Миша Рочев тув­
сов кодза дырйи агсасис, 
а ӧнi постоянно кыскaлӧ 
юръяс, Анатолий Попов 
уджaлӧ конюхӧн. Великой 
отечественной война быдӧн 
сянь тpeбуйтӧ напряженной 
удж. Тайо бура гӧгӧpвоис- 
ны и миян колхозникъяс. 
Haйӧ ассьыныс вынъяссӧ 
пуктӧны сы выло, медым 
тылын самоотверженной 
уджӧн дорны фашистской 
варваръяс вылын победа.

и. н. ПОПОВ, 
3 -о д  н о м ер а  б р и г а д а ы с ь  
б р и г а д и р .

Шошка, Сталин нима колхоз.

ТУРУН ПУKTӦM 
ЗАВЕРШАЙ Ш

Скӧтлы кӧpым лӧсьӧдӧм 
оpгaнизовaннӧя мунӧ Лопь- 
юса „Выль яснӧг“ колхоз- 
ын, кӧнi ытнiкӧм помасис 
нин июль 31 лунӧ. Турун  
пуктӧм зaвepшaйтсьӧ. Кол­
хозникъяс ӧтсӧглaсӧн ре- 
шитiсны корым база сод- 
тӧм могысь турун пукты­
ны вӧpысь.

Колхозса председатель 
И. А. Демин быд лун про­
изводство вылын. Обед ка­
дын сiйӧ колхозникъяскӧд 
нуӧдӧ беседаяс, сето налы 
колана сӧвeтъяс, котыpтӧ- 
стахановской удж.

Н. А. Демин киӧн ытшкб 
0,8 гектар, либо лунъя  
нормаяс тыpтӧ 200 прочент 
вылӧ, М. И. Костарева быд 
лун сeтӧ ноpмaӧн-джын- 
йӧн. Чӧвтысьяс В. И. Кос- 
тарев, В. М. Мендеров, И. А. 
Патов да мукӧдъяс лунъя  
нормаяс тыpтӧны 150—160 
прочент вылӧ.

Видз вылӧ котыртома 
ӧтувъя еёйом. Тайо кол- 
хозницaясӧс мeздӧ лишнӧй 
гортса уджысь. Haйӧ удж  
вылӧ пeтӧны 3—4 часын да 
гоpтӧ локтӧны шондi лэч- 
чӧм бӧpын. Став колхоз­
никъяс тыpӧмaӧсь ӧти кӧс- 
йӧмӧн—лӧсьӧдны скӧтлы 
тыpмымӧн да бур кӧpымъ- 
яс, медым колхозын полу­
читны унджык вый, йӧв, 
яй да мукӧд продукция.

и. н. потолицын.
К О Л Х О З Л Ы  О T С Ӧ Г

Выльгортса велодчысьяс^ 
кыдзи и Советской Союзса 
став челядь, тыpӧмaӧсь 
ӧти жeлaниeӧн—отсавны 
асланыс pӧдинaлы отече­
ственной война лунъясӧ.

Чапаев нима колхозын 
бура уджалоны колхоз- 
никъяслӧн челядь. Кол­
хозса председатель висьта- 
лӧ, мый нaйӧ сeтӧны зэв 
ыджыд отсӧг асланыс 
уджӧн. Быд лун велод­
чысьяс пeтӧны видзьяс 
вылӧ—ытшкыны, куртны, 
кыскавны юр.

IÇолхознӧй производство 
вылысь воӧм бӧpын найб 
зaнимaйтчӧны ПВХО кру- 
жокын. Занятиеяс вылб 
волоны 27 морт.

Видзьяс вылын торйон 
бура уджалоны Ваня Сив­
ков, Володя Костин, Юля 
Чеусова, Вячеслав Кочев, 
Анна Сивкова да му кодъ­
яс.

Велодчысьяс оз жалит-

Отв. редактор Г. И. ТОРЛОПОВ»

УНДЖЫК ОВОЩИЯС АРМИЯЛЫ
Великой отечественной 

война лунъясӧ быдӧн зi- 
льӧ уджавны с iд з ,' медым 
унджык вӧчны фронтлы, 
враг вылын победа шeдӧ- 
дӧм вылӧ. Быд советской 
моpтлӧн ӧти стремление— 
чышкыштны му вылысь 
человечестволысь медлёк 
вpaгӧс—германской фа­
шизмом.

Радейтана вождь Сталин 
ёрт чукӧстiс став народос 
перестроитны миянлысь 
удж  военной лад выло, под- 
чинитны eтaвсӧ вpaгӧс 
разгромитан цельяслы.

Сталин ёртлон тайо 
кывъясыс лоисны боевой 
пpогpaммaӧн. * Менам бри­
гадаса шленъяс вӧчӧны 
ставсо сы могысь, медым 
разгромитны вpaгӧс, сетны 
доблестной Красной Армия­
лы да Военно-Морской 
Флотлы унджык капуста, 
морковь, огурцы, помидор 
да мукӧд овощияс.

Таво овощной культура­
яс вӧдитом ёна содiс. Ка­
пуста пуктӧмa 4,2 гектар 
вылӧ, морковь—0,3, помидор

—0,1, огурцы—0,2 да лук— 
0,6 гектар вылӧ. Морковь, 
огурцы да мукӧд культу­
раяс воӧны бура.

Бригадаын 6 морт. Удж  
уна. Стaвӧн уджалам водз 
асывсянь сёр рытодз. 
Ыджыд отсӧг бригадалы 
сетоны школьникъяс. Ӧт- 
кымын лунъясӧ ёгтурунъ- 
яс вeсaлӧм вылын уджало­
ны 10—11 моpтӧдз.

Менам вepӧс да колхозса 
уна медбур йӧз нaходитчӧ- 
ны дeйствуютцӧй Красной 
Армияын да самоотвер­
женной тышкасьӧны враг- 
код. Taйӧ мeыӧ да став 
колхозникъясӧс обязывай- 
тӧ уджавны нӧштa упор- 
нӧйджыкa, сетны Красной 
Армиялы став колaнaсӧ.

Асланым ш уд, свобода 
да честь восна тышын ми 
огӧ жaлитӧй нинӧм—ни 
средствояс, ни ассьыным 
олӧм.

А. А. Р 0 Ч Е В А ,
о в о щ е в о д с т в о  к у з я  бригадир .

С тал и н  ним а к о л х о з ,
Ш о ш к а  си к тс о в ет .

УHAПӦВ СОДТЫНЫ КОЛХОЗЛЫСЬ ОЗЫРЛУНЪЯС
Правда, тaнi абу уна вӧв, 
но нaйӧс колӧ видзны бура.

Июль тӧлысьын ме выра­
ботайте 16 трудодень, а 
августын босьта нӧштa ун­
джык.

Регыд заводитчас нянь 
идралан кад. Сэки пио- 
нepъяслӧн да школьникъ- 
яслӧн уджыс лоӧ нӧщтa 
уна да ставок долженось 
петны му вылӧ ӧктыны 
шеп, кыскавны кольтаяс, 
вундыны, йиасьны, видзны 
урожай.

Ме выль велодчан во за- 
водиттӧдз кольӧм кад ис- 
пользуйта сы вылӧ, медым 
унaпӧв содтыны колхоз- 
лысь озырлунъяс.

Коля Р О Ч Е В .  
Сталин нима к о л х о з ,  

Ш ош кд си к тсб в ет .

Фашистской палачьяс 
цiнӧ ыджыд гневон да не- 
нaвистьӧн тыpӧмa сьӧлӧмъ- 
ясыс странаса став том 
патриотъяслӧн — пионеръ- 
яслӧн да школьникъяслӧн 
Пайӧ ӧзйӧны ӧти кӧсйӧ- 
мӧн—уджавны самоотвер- 
жeннӧя, унaпӧв содтыны 
колхозлысь озырлунъяс, 
тылын честной уджӧн от­
савны Красной Армиялы 
разгромитны фашистской 
вapвapъясӧс.

Меным тыpӧ 9 apӧс. Та­
во вeлӧдчи начальной шко- 
ласа первой классын „от­
лично" да „хорошо" вылӧ

Mыйӧн помасис велодчан 
во, мeнӧ индiсны конюхӧн 
уборочной мaшинaясӧн 
уджалысь вӧвъяс дiнӧ.

ны ассьыныс вынъяс да 
энергия сы вылӧ, медым 
отсавны колхозлы, само­
отверженной уджӧн тылын 
отсавны фронтлы.

О М АЛЬЦЕВА.

Герикгос зрестуйтӧм йылысь 
американской юӧртӧм

„Ньюс уик“ журнал юӧp- 
тӧ, мый Герингос арестуй- 
тӧм йылысь слухъяс став­
нас подтвердитчисны. Кы­
дзи пepeдaйтӧны осведом­
ленной источникъясысь, 
Гepингӧс пуксъӧдӧмa тюрь- 
мао

(ТАСС).

